
SARRERA

Hurrengo orrialdeetan Busturialdea - Urdaibai Eskualdeko Plan Estrategikoaren azken
dokumentua aurkezten da.

Plana egiteko prozesuak lurralde eragile eta ordezkarien, adituen eta Planaren Talde Eragileko
kideen (eskualdeko 20 udalek, Bizkaiko Foru Aldundiak eta Eusko Jaurlaritzak osatuta) arteko
parte hartzea, solaskidetza eta ikuspuntuak partekatzea sustatzeko gune gisa sortu eta ulertu da
hasieratik.

Udalerri bakoitzaren ekarpen eta berezitasunetatik abiatuta eraiki da, eta eskualde osoaren
ongizatea eta etorkizuna indartzera bideratuta dago. Hori egiteko, hainbat mekanismo jarri dira
abian, parte-hartze zabala lortuz.

* Talde Eragilearen 3 bilera eskualdeko 20 udaletako alkateekin eta arduradun politikoekin,
Bizkaiko Foru Aldundiko ordezkariekin eta Eusko Jaurlaritzarekin.

» Eskualdeko Partaidetzarako 2 Foro, 200 pertsona ingururen parte-hartzearekin.
* Herritarrek parte hartzeko 2 mugarri, 600 parte-hartzaile baino gehiagorekin.
50 bilera baino gehiago eskualdez gaindiko erakundeetako arduradun teknikoekin.

Elkarrizketarako eta lankidetza publiko-pribatuko dinamiketatik, herritarrengandik jasotako ideia
eta ekarpenetatik eta garatutako egingarritasun tekniko-ekonomikoaren azterketetatik abiatuta,
13 trakzio proiektu lehenetsi dira. Eskualdea 2030era eraldatzeko gaitasuna duten 13 proiektu,
planaren indarraldiaren barruan. Gainera, beste proiektu eta ekimen batzuk identifikatu dira,
eskualdearen etorkizuneko erronkei ere erantzuten dietenak, eta denboran zehar jorratuko
direnak, kudeaketa arruntetik abiatuta.

1. TESTUINGURUA ETA ERREFERENTZIA-ESPARRUA

1.1 Aurrekariak eta ikuspegia

2024ko otsailean, Eusko Jaurlaritzako gobernu-kontseiluek eta Bizkaiko Foru Aldundiak
Busturialdea-Urdaibai eskualderako erakundeen arteko Plan Estrategiko bat definitzea eta
garatzea erabaki zuten, Lehentasunezko Jarduketa-Eremutzat (LJE) jotako eskualdeetan
erabilitako ikuspegi metodologiko berberarekin. Beste eskualde batzuekin alderatuta,
Busturialdea-Urdaibaik balio handiko elementu bereizgarria du, Euskadiko Biosfera Erreserba
bakarra hartzen baitu. Horrek ezaugarri bereizgarriak ematen dizkio eskualdeari gainerako
eskualdeekin alderatuta, eta, aldi berean, eskualdearen garapen ekonomikoa eta herritarren
ongizatea baldintzatzen ditu; beraz, hausnarketa, azterketa eta jarduera espezifikoak behar ditu.

Lehentasunezko Jarduera Eremuetan erabilitako metodologiak ezaugarri hauek ditu:

e Eskualdeko erakunde, enpresa, gizarte eta ezagutza mailako eragile garrantzitsuak
kontuan hartuko dituen parte-hartze prozesu zabal baten ondorioa izatea.

e Eskualdearen garapen sozioekonomikoa modu integralean aztertzea.
 |kuspegi estrategiko partekatua lortzea, trakzio proiektuak identifikatuz.

Azkenik, 2024ko maiatzean, Bizkaiko Foru Aldundiak eta Eusko Jaurlaritzak abian jarri zuten
Busturialdea-Urdaibai Eskualdeko Plan Estrategikoa (EPE) egiteko prozesua, Lehentasunezko
Jarduketa Eremuak bultzatzeko Planaren barruan.

EPEren helburu nagusia eskualderako programa eraldatzaile bat definitzea eta bultzatzea da,
Busturialdea-Urdaibaiko garapen sozioekonomikoa helburu duten trakzio proiektu kopuru mugatu
bat identifikatuta. Ikuspegi integral batetik eraikitzen da, eskualdeko garapen iraunkorrean eta
bizi-kalitatean eragiten duten esparruak barnean hartuta. Zehazki, sei dira EPEn lantzen diren
esparruak: ekonomiaren suspertzea eta dibertsifikazioa, enplegua eta prestakuntza, gizarte-
kohesioa eta zerbitzu publikoak, hiri- eta ingurumen-berroneratzea, oinarrizko azpiegiturak eta
lurraldea eta iraunkortasuna.

Gainera, planaren elaborazioaren, inplementazioaren eta jarraipenaren filosofia parte-hartze
zabalak markatzen du. Prozesuaren fase desberdinetan, parte hartzeko hainbat mekanismo jarri
dira abian. Mekanismo horiei esker, ideiak, informazioa eta ezagutza jaso dira, prozesua funtsezko
mugarrietan aberastuz.

Hori guztia hainbat mailatako lidergo instituzionalean eta eskualde-ikuspegian oinarrituta: Eusko
Jaurlaritza, Bizkaiko Foru Aldundia eta eskualdeko 20 udalak.

EPEren funtsezko elementuak

1.2 Plana egiteko prozesuaren azalpena

EPE egiteko prozesua hiru fase orokorretan egituratu da. Horietan parte hartzeko hainbat gune
konbinatu dira, Planaren eraikuntza kolektiboa eta adierazgarria bermatu dutenak.

Busturialdea - Urdaibai Eskualdeko Plan Estrategikoa egiteko prozesua

Prozesua hiru mailatako gobernantza-ereduan oinarritu da:

e Bizkaiko Foru Aldundiak, Eusko Jaurlaritzak eta eskualdeko udalek osatutako Talde
Eragileak sustatu eta gidatu du.

e Eskualdeko eragile adierazgarrien (eskualdearentzat erreferentzia diren erakundeak eta
pertsonak) parte hartzea, Eskualdeko Partaidetza Foroetan.

e Herritarren ekarpenak.

Lehenengo fasean eskualdearen diagnostiko integrala egin da, erronka estrategikoak identifikatuz
eta bigarren faserako oinarri partekatu bat ezarriz, trakzio proiektu identifikatzeko.

EPEren premisekin jarraituz, egindako azterketa integrala izan da, sei dimentsio handitan
egituratua (diagnostikoaren xehetasuna 2. atalean).

Diagnostikoan aztertutako sei dimentsioak

Diagnostiko integraletik eskualderako erronka estrategikoak eratorri ziren, hasieratik trakzio
proiektuen identifikazioa eta balorazioa gidatu dutenak. Talde Eragileak diagnostikoa eta erronka
estrategikoak baliozkotu ondoren, bigarren fasean abian jarri ziren aurreikusitako partaidetza-
mekanismoak. Talde Eragilearen lidergoak, Eskualdeko Partaidetza Foroak eta herritarren parte-
hartzeak bermatu dute EPEk oinarri sendoa, inklusiboa eta eskualdeko beharrekin lerrokatua
izatea.

Eskualdeko lehen Partaidetza Foroa eta herritarren parte-hartzearen lehen mugarria trakzio
proiektuak identifikatzera bideratuta egon ziren:

e Eskualdeko Partaidetza Foroa EPEren garapenarekin lotutako gai zehatzen inguruko
lantaldeetan egituratu zen, eskualdeko (eta eskualdeaz gaindiko) ekosistemako eragile eta
pertsona garrantzitsuak barne hartuta, identifikatutako gaietan sakontzeko. Zehazki, bost
lan-mahaitan garatu zen dinamika, diagnostikoan identifikatutako erronkei erantzunez.
Bilera hauetan 120 pertsona inguruk hartu zuten parte, jorratutako gai-eremuetan
esperientzia eta ezagutza espezializatua zutenak, eta prozesurako balio handiko
partaidetza- eta lankidetza-dinamika publiko-pribatua sortu zen.

Eskualdeko Partaidetza Foroan erabilitako lan-mahaiak

=== ==

e Herritarren parte-hartzearen lehen mugarria Eskualdeko Partaidetza Foroaren ondoren
aktibatu zen, Busturialdea-Urdaibaiko herritarrei EPEren prestakuntzan aktiboki parte
hartzeko aukera eskainiz. Web galdetegi baten bidez egin zen, Bizkaiko Foru Aldundiaren
webgunean (Eusko Jaurlaritzak eta eskualdeko udalek zabaldua), herritarren proiektuen
proposamenak jasotzeko. Galdetegia diagnostikoan identifikatutako erronken inguruan
egituratu zen, hurrengo galderan oinarrituta: Zer proiektu edo ekimen proposatzen dituzu
Busturialdea-Urdaibai eskualdeak dituen erronkei aurre egiteko? Lehen mugarri horretan
423 pertsonak hartu zuten parte, eta 3.890 ekarpen jaso ziren guztira.

Trakzio proiektuak lehenesteko prozesua Talde Eragilearekin hasi zen. Talde honetan trakzio
proiektu potentzialen zerrenda partekatu zen, eta udalerrietan atxikimendu handiena zuten
proiektuak identifikatu ziren.

Helburu bera lortu nahi izan zen beste bi partaidetza-mekanismoetan ere: Eskualdeko Partaidetza
Foroaren Bigarren bileran eta herritarren partaidetzarako bigarren mugarrian.

» Eskualdeko Partaidetza Foroaren bigarren bileran 70 pertsona bildu ziren, balizko trakzio
proiektuak eskualdean izan dezaketen eraginari buruzko iritzia jasotzeko.

e Herritarren parte-hartzearen bigarren mugarria Eskualdeko Partaidetza Foroaren ondoren
aktibatu zen, lehen mugarrian erabilitako tresna beraren bidez. Guztira 216 pertsonaren
iritzia jaso zen, trakzio proiektu potentzialen eraginari buruzko iritzia bilatuz.

Azken fasean, Talde Eragilean lehenetsitako proiektuak kontrastatu ziren.

Prozesu osoan zehar, eskualdeaz gaindiko erakundeetako arduradun eta teknikariekin bilerak egin
ziren, proiektuak identifikatzeko eta lehenesteko, baita egingarritasun tekniko-ekonomikoa
aztertzeko ere.

Oro har, Talde Eragilearen lidergoak, Eskualdeko Foroan eragileen parte hartzeak eta herritarren
parte hartzeak EPEren oinarri sendoa, inklusiboa eta eskualdeko beharrekin lerrokatua egotea
bermatu dute.

Busturialdea - Urdaibai Eskualdeko Plan Estrategikoa



2. ESKUALDEAREN DIAGNOSTIKO INTEGRALA

Hurrengo orrialdeetan, Busturialdea-Urdaibai Eskualdeko Plan Estrategikoa egiteko lehen
zereginetako bat izan den diagnostiko integralaren laburpena aurkezten da. Diagnostiko honek
Eskualdearen egoeraren irudi integrala eman nahi du sei dimentsiotatik: ekonomiaren suspertzea
eta dibertsifikazioa, gizarte kohesioa eta zerbitzu publikoak, enplegua eta prestakuntza, hiri- eta
ingurumen-berroneratzea, lurraldea eta jasangarritasuna eta oinarrizko azpiegiturak.

Aurkeztutako ondorioak hainbat diagnostikoren, aurrez egindako plan sektorialen eta estatistika-
iturriren azterketatik sortu dira.

Busturialdea - Urdaibai Eskualdeko Plan Estrategikoaren aurretik egindako planak eta diagnostikoak

Busturialdea-Urdaibai eskualdea 20 udalerrik osatzen dute: Ajangiz, Arratzu, Bermeo, Busturia, Ea,
Elantxobe, Ereflo, Errigoiti, Forua, Gautegiz-Arteaga, Gernika-Lumo, lIbarrangelu, Kortezubi,
Mendata, Morga, Mundaka, Murueta, Muxika, Nabarniz eta Sukarrieta.

Eskualdeko biztanleria osoa 46.616 biztanlekoa da 2024an (% 51 emakumeak eta % 49 gizonak),
hau da, Bizkaiko biztanleriaren % 4,1a eta Euskadikoaren % 2,1a. Udalerriak kontuan izanda,
Gernika-Lumok eta Bermeok (16.831 eta 17.053 biztanle, hurrenez hurren) biztanleen % 73a hartzen
dute, eta gainerako 18 udalerriek gainerako % 27a (Mundaka, Busturia eta Muxika bakarrik dira
1.000 biztanletik gorakoak)'.

Eskualdeak 280 km?2 inguru hartzen ditu, hau da, Bizkaiko azalera osoaren % 12,6a eta
Euskadikoaren % 3,9a.

Busturialdea-Urdaibai kontrastez betetako eskualdea da, eta bertan, analisi integral bat egitean
aintzat hartu beharreko hainbat errealitate bizi dira: Gernika-Lumo eta Bermeoren arteko aldeak,
udalerri handien eta udalerri txikien artekoak, eskumaldearen eta ezkerraldearen artekoak eta
baita hiri- eta landa-inguruko udalerrien artekoak ere.

Busturialdea - Urdaibai Eskualdeko Plan Estrategikoa



e Bi udalerri nagusiei dagokienez, Gernika-
Lumok Bermeok baino industria-jarduera
handiagoa eta langabezia-tasa txikiagoa
du. Azken horrek errenta- eta enplegu-
maila txikiagoak ditu, eta arrantza-
jarduerari eta portuari lotutako nortasun
handia.

e Kontraste esanguratsuak daude udalerri
handienen (Gernika-Lumo eta Bermeo)
eta udalerri txikien artean. Lehenengoek
zerbitzu publikoen eskaintza eta
txikizkako  merkataritzaren dentsitate
handiagoa dute. Txikiek, aldiz, Gernika-
Lumok eta Bermeok baino errenta-maila
(Elantxobek eta Eak izan ezik), jarduera-
tasa (Elantxobe, Ea, Busturia eta Mundaka
izan ezik) eta mikroenpresetako enplegu
hobea dute (ostalaritza-sektorearen
ondorioz batez ere).

e Bi aldeei dagokienez, ezberdintasun
nagusia irisgarritasuna da. Eskumaldeko
udalerriek barne-mugikortasuneko defizit
handiak dituzte: Bizkaibusen maiztasun
txikiagoa eta trenbide-konexiorik ez.
Ezkerraldeko udalerriek Bizkaibusen
maiztasun hobeak eta trenbide-konexioa
dituzte (baina orduko bi treneko
maiztasunarekin).

* Azkenik, eskualdeak baditu “hiri-izaerako”
udalerri batzuk, sozializatzeko espazio

publiko gehiago dituztenak (bai kanpoaldean: plazak, parkeak eta lorategiak, bai
barrualdean: kultur etxeak, ikastetxeak, eguneko zentroak, etab.); “landa eremuko”
udalerrietan, berriz, nekazaritza sektorea da nagusi, populazio-dentsitate txikia dago,

familia bakarreko etxebizitzak eta abiadura handiko Interneteko estaldura txikiagoa.

2.1 EKONOMIAREN SUSPERTZEA ETA DIBERTSIFIKAZIOA

Egitura ekonomikoa

Busturialdea - Urdaibaik 1.442 milioi euroko BPGa sortu zuen 2022an, hau da, Bizkaiko BPGaren
% 3,3a (eta Euskadiko BPGaren % 1,7a), eskualdeko biztanleriak Bizkaian duen pisua (4,1%) baino
nabarmen txikiagoa. Honek agerian uzten du eskualdeak Bizkaiko ekonomian duen pisu mugatua.
Gainera, beste aldi batzuetan (1996, 2000, 2012) izan zuen pisuaren (% 3,5) azpitik dago, eta
euskal ekonomian duen pisuak, berriz, egonkorrago jarraitu du % 1,6-1,7ko tartean.

BPGren bilakaera prezio arruntetan
1996-2022; milioi eurotan

e

Iturria: Eustat.

Busturialdea-Urdaibai Euskadiko biztanleko BPG txikiena duen eskualdeetako bat da (soilik
Enkarterri, Ezkerraldea eta Lea-Artibairen aurretik). Zehazki, 2023an Eskualdeko biztanleko
BPGaren balioa 33.190 eurokoa izan zen, Euskadiko batez bestekoa baino % 21 txikiagoa eta
Bizkaiko batez bestekoa baino % 19 txikiagoa.

Biztanleko BPGren bilakaera prezio arruntetan
2000-2023; eurotan

Iturria: Bizkaiko Lehiakortasunaren Behatokia-Bizkaia Orekan Sakonduz; Eustat.

Udalerri mailan aldeak daude.

Ajangiz (Maier enpresaren kokalekua) da Bizkaiko eta Euskadiko batez bestekoa
gainditzen duen bakarra.

Eskualdeko batez bestekoa gainditzen duten udalerriak Muxika (Ebaki enpresaren
kokalekua) eta Bermeo (bertan egoitza duten armadoreak daudelako) dira.

Eskualdeko gainerako udalerriek biztanleko BPG eskualdeko batez bestekoa baino
txikiagoa dute (eta, beraz, Euskadiko eta Bizkaiko batez bestekoa baino txikiagoa).

BEGaren banaketaren azterketak Busturialdea-Urdaibaiko egitura ekonomikoari buruzko hainbat
ondorio islatzen ditu, bai orokorrean bai udal mailan:

Lehen sektorearen pisua (%17,0) nabarmentzen da Euskadi eta Bizkaiarekin alderatuta
(%09 - % 10), atunaren sektoreko armadoreek Bermeon duten egoitzaren
efektuarengatik. Hala ere, sektore hori atzeraka doa 2017tik.

Eskualdeak Lurralde osoak baino desindustrializazio-prozesu nabarmenagoa izan du azken
hamarkadan. Gaur egun industria-energiaren sektorean pisu txikiena duen eskualdeetako
bat da, Bilbo Handiaren eta Enkarterriren aurretik. Bizkaiko eta Euskadiko batez
bestekoarekin alderatuta, industria-energia sektorearen pisua Euskadiko batez bestekoa
baino ehuneko 6,8 puntu txikiagoa da, eta Bizkaikoa baino 3 puntu txikiagoa.

Busturialdea-Urdaibaiko hirugarren sektoreak Euskadi osoarenak baino pisu txikiagoa du
(zerbitzuen sektorea guztizko BEGaren % 60a bada ere). Bilakaera positiboa izan du, 2008.
urtetik 11,1 ehuneko-puntu hazi baita, eta eskualdeko ekonomiaren erdia baino gehiago
izatetik ia bi heren izatera igaro da.

Sektore bakoitzeko enpleguari dagokionez, horietako bakoitzaren pisua BEGaren antzekoa
da, eta lehen sektorea da alderik handiena duena (ehuneko 6 puntu gutxiago).

Busturialdea-Urdaibai, Bizkaia eta Euskadiko BEGaren banaketa jarduera-sektorearen arabera
2022; BEG osoaren gaineko %

I [ | I | I O

Iturria: Eustat.

Udalerri mailan, berezitasun hauek nabarmentzen dira:

Ajangiz (Maierren kokalekua) da industria-sektoreak pisu handiena duen udalerria. Biztanle
gehien dituzten udalerrien artean, Gernika-Lumo eta Muxika dira industrializatuenak;
txikien artean, berriz, Murueta, Arratzu eta Erefo nabarmentzen dira.

Nekazaritza eta arrantzako sektorean, Bermeo nabarmentzen da, bertan egoitza duten
armadoreak daudelako, baita Kortezubi, Nabarniz eta Morga ere, udalerri txikien artean.

Ibarrangelun (% 81,5), Gautegiz-Arteagan (% 80,3) eta Sukarrietan (% 79,3) zerbitzuen
sektoreak garrantzi handia du, orokorrean jarduera ekonomiko murriztua izateagatik.

Busturialdea - Urdaibai Eskualdeko Plan Estrategikoa

Enpresa-ehuna

Eskualdeko enpresa-ehunean, nolabaiteko trakzio-gaitasuna duten zenbait enpresa eta sektore
nabarmentzen dira: Maier (autogintza), Bermeon basea duten armadoreen taldea (Albacora,
Atunsa, Echebastar, Inpesca, Nicra-7, Pevasa), hegaluzearen arrantza-tradizioari oso lotuta
dauden kontserba-enpresen taldea (Arroyabe, Cusumano, Royo, Salica, Serrats, Toja, Urdaibai
Kontserbak, Zallo) eta egurraren lehen eta bigarren eraldaketan diharduten enpresak (Ebaki eta
Egoin).

Hala ere, Busturialdea-Urdaibaiko establezimenduen kopurua (3.184, 2023an) ia urtez urte
murriztu da 2012tik (% 13ko murrizketa, guztira), batez ere nekazaritza eta arrantza sektorean (-
%35, 2012tik). Bizkaiarekin eta Euskadirekin alderatuta, eskualdeko establezimenduek, batez
beste, langile gutxiago dituzte.

Establezimendu kopuruaren bilakaera eta jarduera-sektorearen araberako banaketa Busturialdea-
Urdaibain
2012-2023; establezimendu kopurua, establezimendu guztien %

== Establezimendu kop. [ ] Eraikuntza | ] Nekazaritza, abeltzaintza etaarrantza || Industria eta energia [l Zerbitzuak

3.642
3499 3415 3400 3430 3415 3365 4aq0
- 3262 3237 3210 3184

%100 %100

2012 2013 2014 2015 2016 2017 2018 2019 2020 2021 2022 2023

Iturria: Eusko Jaurlaritza. Jasangarritasunaren udal adierazleak.

Gainera, milioi bat eurotik gorako fakturazioa duten 110 enpresen azterketatik? ondorio hauek
atera dira: Euskadirekin eta Bizkaiarekin alderatuta, Eskualdeko enpresak txikiagoak dira bai
fakturazioari dagokionez, bai langile-kopuruari dagokionez, eta portaera okerragoa dute
ekitaldiaren emaitzari dagokionez.

Gainera, ekintzailetza-tasak eta establezimendu berrien sorrerak Bizkaiko eta Euskadiko batez
bestekoaren azpitik jartzen dute eskualdea.

Horrenbestez, ondorioztatzen da Busturialdea-Urdaibairen enpresa-dimentsioa txikia dela
(Bizkaiko eta Euskadiko batez bestekoarekin alderatuta), eta establezimenduen batez besteko
tamaina eta ekintzailetza-tasa batez bestekoa baino txikiagoa da.

Jarduera ekonomikoetarako espazioa

Busturialdea-Urdaibaik, gaur egun, 28 industrialde eta jarduera ekonomikoetarako gune ditu, eta
horietan 310 enpresa daude, % 92 inguruko okupazio-mailarekin.

2023an, Eskualdean jarduera ekonomikoetarako kalifikatutako lurzoruak % 0,7 ziren, Bizkaian
(% 2,3) eta Euskadin (% 1,9) baino gutxiago. Gaur egun, Bermeo-Mundaka eta Gernika-Lumo-
Muxikak polarizatzen dituzte jarduera ekonomikorako lurzoruak.

Espazio hori handitzeko, jarduera ekonomikorako espazio urbanizagarri bakarrak Errigoitin eta
Muxikan daude, eta horrek zaildu egiten du enpresa berriak Eskualdera erakartzea.® Era berean,
Bermeoko portuan lurzorua aska daiteke, Plan Bereziaren hirugarren aldaketaren barruan.

I+G+B jarduera

Eskualdeko enpresetako BPGaren eta |+G+Bn ari diren langileen gaineko gastua Bizkaiko eta
Euskadiko batez bestekoaren gainetik zegoen 202lean, nahiz eta adierazle hori eskualdeko
enpresa traktoreen eraginak baldintzatzen duen. Zehazki, 10 langile edo gehiagoko

establezimenduen % 36k berrikuntza (produktuarena edo/eta prozesuarena) egiten dute
eskualdean, Bizkaian (% 35) eta Euskadin (% 33) erregistratutakoa baino zertxobait gehiago. 4

Gainera, garrantzitsua da Sukarrietan egoitza duen Azti-ltsas eta Elikagaien lkerketa Zentroaren
presentzia aipatzea.

Arreta sektore espezifikoetan. Turismo-sektorea

Busturialdea-Urdaibai Bizkaiko jomuga turistiko nagusietako bat da, ondare kultural eta historiko
eskaintza erakargarri batekin. Adibidez, Gernikako Juntetxeak urtero 63.109 bisita jasotzen ditu
(2023ko datuak)’, Gernikako Bakearen Museoak 60.562 bisita, gehienak Euskaditik kanpokoak
(2023ko datuak)® eta Omako Basoak 73.998 bisita (2023-2024ko datuak)’; Gaztelugatxeko San
Juan, berriz, lehen mailako erakarpen turistikoko puntu bihurtu da azken urteotan, urtean 350.000
bisitari baino gehiagorekin uhartera eta ermitara (2024 datuak)8. Busturialdea-Urdaibai natura-
eta kosta-eskaintzagatik ere nabarmentzen da, bisitari asko izaten baititu, batez ere udan.

Gaua igarotako bisiten estatistiketan arreta jarrita, 2022an 53.904 pertsona-sarrera eta 112.367
gaualdi erregistratu ziren. Hala ere, zifra horiek atzera egin dute 2019tik (-%12 sarreretan eta -%16
gaualdietan)?, Bizkaiko hazkundearen aldean.

Eskaera horri erantzuteko, Eskualdean jarduera turistikoko 674 establezimendu daude
erregistratuta®: erabilera turistikoko etxebizitzak (530), erabilera turistikoko etxebizitza
partikularretako logelak (51), hotelak (27), landetxeak (20), apartamentu turistikoak (13),
nekazalturismoak (10), aterpetxeak (5) edo kanpinak (2), baina baita bidaia-agentziak (14) edo
turismo aktiboan eta abentura-turismoan aritzen diren establezimenduak ere (3). Establezimendu
horiek 2.367 pertsona enplegatzen dituzte (ostalaritzan eta turismoarekin lotutako beste jarduera
batzuetan eragindako enplegua ez da sartzen).

Eskualdeko 1.000 biztanleko turismo-ostatuko plazen tasa (30,4) Bizkaiko (19,0) eta Euskadiko
(25,2) batez bestekoa baino handiagoa da™. Eskaintzaren % 38 ostatu profesionalei dagokie, % 55
erabilera turistikorako etxebizitza partikularrei eta % 7 erabilera turistikorako etxebizitza
partikularretako logelei. lraupen laburreko etxebizitza turistikoen (ez-profesionalak) hazkundea,
batez ere Bermeon eta Mundakan, tentsioa sortzen ari da etxebizitzaren merkatuan.

Sektore turistikoak aurre egin behar dion beste erronketako bat bisitarien joan-etorria kudeatzeko
gaitasuna eta interes orokorreko puntuetan pilatzea da, aparkalekuen bidez, turismora eta
bideratutako garraio publikoaren eskaintza nahikoaren bidez eta zerbitzu publikoen bidez.

Erronka horiei aurre egiteko, Eskualdea turismoa sustatzeko ahaleginak handitzen ari da
iraunkortasunaren ikuspegitik. Zehazki, 2019tik modu koordinatuan lan egiten ari da (Urdaibaiko
Biosfera Erreserbako Zerbitzua, Urremendi eta sektore pribatua) EUROPARC Fundazioaren
Naturagune Babestuetan Turismo Jasangarriaren Europako Gutunaren (TJEG) esparruan.

Arreta sektore espezifikoetan. Lehen sektorea

Eskualdeko baxurako erauzketa-sektoreak (Bermeoko Arrantzaleen Kofradian bilduta dago) 24
ontziko flota du, kanpainan hainbat espezie arrantzatzen dituztenak (batez ere berdela, hegaluzea
eta antxoa). Bermeon lehorreratutako tonak murriztu egin dira 2000ko hamarkadatik, baina
gorakada txiki bat izan du 2021etik'2. Zehazki, 2023an, 4.190 tona lehorreratu dira Bermeon (1.652
tona berdel, 1.535 tona antxoa, 828 tona hegaluze eta 176 tona beste batzuk).

Nekazaritza-sektoreari dagokionez, Busturialdea-Urdaibaik 531 ustiategi ditu erroldatuta, eta
erabilitako nekazaritza-azalera 3.285 hektareakoa da (erroldatutako azalera osoaren % 82,1)%3,
Eskualdeak baldintza klimatiko eta agronomiko egokiak ditu eredu jasangarrietan eta kalitate
handiko tokiko elikagaietan (babarruna, piperra, txakolina) kalitatezko nekazaritza ekoizteko.

Azkenik, Eskualdean, baso-azalera 27.854 hektareakoa da, Bizkaiko azaleraren %12,5 eta
Euskadiko azalera osoaren %4a osatuz, eta nagusiki merkataritza-aprobetxamendua duten
landaketa-basoek osatzen dute (intsinis pinua eta eukaliptoa, nagusiki). Baso-jabetza adineko jabe
txikien kopuru handi batean zatituta dago, eta jabetza publikoa azaleraren % 10a baino ez da.
Horrek zaildu egiten du basoen kudeaketa aktiboa eta eraginkorra, eta bertan behera uzteko
arriskua dakar, belaunaldien arteko errelebo faltarengatik.™

Eragile dinamizatzaileak

Azkenik, aipatu behar da Busturialdea-Urdaibain ez dagoela ekonomia sustatzeko eskualdeko
agentziarik (beste eskualde batzuetan dagoen bezala), baina ekonomia dinamizatzeko gaitasuna
duten hainbat eragile daudela: Urdaibaiko Erreserbaren Patronatua, Bermeo Tuna World Capital,
U-BAI, Urremendi, Lanbide Ekimenak eta Bermeoko Behargintza.

AUE: Azken Urte Erabilgarria

2.2 ENPLEGUA ETA PRESTAKUNTZA

Enplegua

Busturialdea-Urdaibaik 21.857 biztanle aktibo ditu 2023an (% 50,6 gizonak eta % 49,4
emakumeak); horietatik 20.069 okupatuta daude (% 50,8 gizonak eta % 49,2 emakumeak), eta
1.788 langabezian (% 47,4 gizonak eta % 52,6 emakumeak)'s.

Langabezia-tasa Euskadikoa eta Bizkaikoa baino txikiagoa da, % 8,2koa 2023an. Eskualdeak,
historikoki Euskadiko batez bestekotik hurbil egon denak eta 2015ean % 17ko maximoetara iritsi
denak, beheranzko joera izan du azken urteotan, pandemiaren garaian izan ezik (2020-2021).

Hala ere, 2022ko okupazio-tasa (% 49,5) ez da iristen Euskadiko (% 51,3) eta Bizkaiko (% 50) batez
bestekora.’®

Langabezia-tasaren bilakaera
2010-2023; %

Iturria: Bizkaiko Lehiakortasunaren Behatokia-Bizkaia Orekan Sakonduz; Eustat. Jardueraren udal-estatistika.

Bizkaiko beste eskualde batzuekin alderatuta, langabezia-tasa Bilbo Handian eta Enkarterrin baino
txikiagoa da, baina gainerako eskualdeetan baino handiagoa.

Udalerri mailan, hau azpimarratu behar da:

e Bi udalerri nagusien arteko aldea: Gernika-Lumok eskualdeko batez bestekoa baino
langabezia-maila txikiagoa du, Bermeok ez bezala.

e Oro har, udalerri txikiak eskualdeko batez bestekoaren azpitik daude, salbuespen
batzuekin (Ea, lbarrangelu, Errigoiti eta Sukarrieta).

Bestalde, Busturialdea-Urdaibaiko gazteen (16-24 urte bitartekoak) egoerak ere Euskadiko eta
Bizkaiko batez bestekoaren azpitik jartzen du Eskualdea okupazio-tasari dagokionez (% 23,5 vs
% 28,9 eta % 25,9), zifra hori azken urteetako altuena den arren?,

Azkenik, bizi diren udalerriaren eta lan egiten duten udalerriaren araberako Gizarte Segurantzako
afiliazio-tasaren arteko aldea nabarmendu behar da. Horrek erakusten du herritar askok euren
jarduera profesionala eskualdetik kanpo egiten dutela: Ajangizek, Muruetak eta Sukarrietak
bakarrik dute saldo positiboa (hor daude Maier edo Muruetako ontziola bezalako enpresak).

Gizarte Segurantzako afiliazio-tasaren konparazioa, bizi den udalerriaren eta lan egiten den
udalerriaren arabera
2009-2022; 16 urte eta gehiagoko biztanleen %

Iturria: Eusko Jaurlaritza. Jasangarritasunaren udal adierazleak. Ekonomia/Lehiakortasuna.

Azken datu hau eskualdeko biztanleria landunaren datuak eta eskualdeko establezimenduetan
enplegatutako pertsonen kopurua alderatzen badira ere ikus daiteke; izan ere, aldea 6.500
pertsonatik gorakoa izan zen 2023an. Gainera, tartea handitu egin da 2020tik.

Biztanleria landuna eta eskualdeko establezimenduetan enplegatutako pertsonak
2010-2023; Milaka eurotan

Iturria: Eustat. Aktibitatearen udal estatistika eta Jarduera ekonomikoen direktorioa.

Prestakuntza

Busturialdea-Urdaibaik lehen eta bigarren hezkuntzako eskaintza zabala eta dibertsifikatua du (8
HLHI, 5 HLBHIP eta 3 BHI). Hala ere, Ean dagoen ikastetxe bat izan ezik, eskaintza osoa
ezkerraldean dago, eta horrek zailtasunak dakarzkie herritar batzuei. Lanbide Heziketaren
eskaintza guztia 5 zentrotan biltzen da.

Biztanleriaren ikasketa-mailak hobera egin du 2010etik, Bizkaiaren eta Euskadiren ildotik. 2021ean,
10 urtetik gorako biztanleen % 26,9k unibertsitate-ikasketak amaituta zituen, Bizkaiaren pixka bat
azpitik (% 27,6) eta Euskadiko batez bestekoaren (% 26,7) antzera. Lanbide Heziketako ikasketak
dituzten biztanleei dagokienez, Eskualdea Bizkaia eta Euskadi baino pixka bat beherago zegoen
2021ean, bigarren mailako ikasketak bete dituzten biztanleen artean bezala.

10 urtetik gorako biztanleen hezkuntza-maila
2010-2021; 10 urtetik gorako biztanlerien gaineko % osoa

I I | N [ | N | D

Iturria: Eustat. Biztanleriaren eta etxebizitzen errolda. Hezkuntza.

Eskualde mailan, Busturialdea-Urdaibai tarteko egoeran dago:

Unibertsitate-ikasketak dituzten biztanleen posizio ona (% 27), Bilbo Handiaren (% 28) eta
Plentzia-Mungiaren (% 36) azpitik bakarrik.

Lanbide Heziketako ikasketak dituen biztanleria-maila txikiagoa izanik, Plentzia-Mungia
bakarrik gainditzen du eta Bilbo Handiaren antzeko egoeran dago.

Beste eskualde batzuen antzeko egoera, bigarren mailako ikasketak eta lehen mailako
ikasketak edo gutxiago dituzten biztanleei dagokienez.

Udalerri mailan aldeak daude, eta ondorio hauek nabarmentzen dira:

Gernika-Lumo eta Mundakako unibertsitateko ikasketak dituzten biztanleen ehunekoa
Eskualdeko batez bestekoaren gainekoa da, ez ordea Lanbide Heziketaren kasuan.

Bermeoren goi-mailako ikasketak dituen biztanleria-maila txikia nabarmentzen da.

Udalerri txikiak (salbuespenen batekin) batez bestekoaren gainetik daude, bai
unibertsitateko bai Lanbide Heziketako ikasketak dituzten biztanleei dagokienez: Ajangiz,
Arratzu, Elantxobe, Erefo, Gautegiz-Arteaga, Ibarrangelu, Kortezubi, Mendata, Murueta eta
Nabarniz.

Azkenik, Eskualdean nabarmentzekoa da analfabetismoa ia erabat desagertu dela 10 urtetik
gorako biztanleen artean 2021ean (% 0,1 gizonetan eta % 0,2 emakumeetan)’s,

Eragile dinamizatzaileak

Eskualdean langabezian dauden pertsonen prestakuntzara eta laneratzera bideratutako jarduerak
egiten dituzten bi eragile daude: Lanbide Ekimenak eta Bermeoaldeko Behargintza.

2.3 GIZARTE-KOHESIOA ETA ZERBITZU PUBLIKOAK

Egitura demografikoa

Busturialdea-Urdaibaik 46.616 biztanle ditu guztira 2024ko urtarrilean (% 51 emakumeak eta % 49
gizonak), eta kopuru hori aztertutako aldiko errekorra da. Biztanleria % 6,4 hazi da 2001. urtearen
aldean, Euskadi osoko hazkundearen (+%6,2) antzekoa eta Bizkaikoa baino gehiago (+%2,5)°,

Udalerri mailan, Gernika-Lumon eta Bermeon biltzen da biztanleriaren % 73a (16.831 eta 17.053
biztanle, hurrenez hurren). Mundakak, Busturiak eta Muxikak 1.000 biztanle baino gehiago dituzte,
eta gainerako 15 udalerriek 1.000 biztanle baino gutxiago (10 udalerrik 500 biztanle baino
gutxiago dituzte).

Adin-taldeen araberako biztanleriaren banaketak Bizkaiko eta Euskadiko datuen antzekoak
erakusten ditu, eta 19 urtetik beherako eta 65 urtetik gorako biztanleriaren ehunekoak zertxobait
handiagoak dira.

Biztanleriaren banaketaren alderaketa adinaren arabera
2024 (urtarrilaren lean); biztanle guztiekiko %

[ ] ] |
Iturria: Eustat. Biztanleen udal estatistika.

Beraz, Eskualdeak Bizkaia osoak eta Euskadik baino biztanleria apur bat zaharragoa du, eta
zahartze tasa (65 urtetik gorako biztanleriaren %) handitu egin da 2014. urtetik. lldo horretan, tasa
begetatiboaren joerak (1.000 biztanleko) biztanleriaren gero eta zahartze progresibo
handiagoaren arazoa indartzen du: aztertutako aldian (2008tik), Eskualdeko tasa begetatiboa
negatiboa izan da, 2022an %o -5,5era heldu arte.2°,

Era berean, Busturialdea-Urdaibaik Bizkaiak eta Euskadik baino 19 urtetik beherako biztanleria-
tasa handiagoa du ( % 17,8, Bizkaian % 16,9 eta Euskadin % 17,7), eta horrek eskualdeko biztanleria-
piramidea "freskatuko” du etorkizun hurbilean.

65 urtetik gorako eta 19 urtetik beherako biztanleriaren bilakaera
2013-2024 (urtarrilaren lean)

Iturria: Eustat. Biztanleen udal estatistika.

Udalerri mailan:

Gernika-Lumo, Muxika eta Kortezubi dira egoera onena duten udalerriak (19 urtetik
beherakoen %a eskualdeko batez bestekoa baino handiagoa da, eta 65 urtetik gorakoen
%a txikiagoa).

Badago Eskualdeko batez bestekoa baino zaharragoak diren udalerrien beste multzo bat
(65 urtetik gorakoen %a txikiagoa da), baina, aldi berean, udalerri horietan biztanle gazteen
pisua eskualdeko batez bestekoa baino txikiagoa dena: Bermeo, Gautegiz-Arteaga,
Mendata eta Murueta.

Azkenik, Eskualdeko eta Bizkaiko batez bestekoa baino egoera txarragoan dauden
udalerriak, bai gazteen bai adinekoen pisuari dagokionez: Mundaka, Busturia, Forua, Ea,
Ibarrangelu, Errigoiti, Morga, Sukarrieta, Elantxobe eta Erefio.

Azkenik, 2004. urteaz geroztik Eskualdeko migrazio-saldo garbiak biztanleria-irteerena baino
immigrazio-kopuru handiagoa erakusten du, 2013. eta 2014. urteetan izan ezik, Bizkaiko eta EAEko
joerekin bat etorrita. 2022an lortu zen aztertutako serie osoko migrazio-saldorik handiena.?!

Errenta

Errenta pertsonal erabilgarriari dagokionez, Eskualdearen 2022ko egoera (12.955 €) Bizkaiko
(20.355 €) eta EAEko (20.855 €) batez bestekoaren antzekoa da.

Errenta pertsonal eskuragarriaren bilakaera
2001-2022; euroak

Iturria: Eustat.

Errenta pertsonal erabilgarriaren eta biztanleko BPGaren baterako azterketak, Euskadiren
datuarekin alderatuta (Euskadiko Indizea = 100), hainbat ondorio esanguratsu islatzen ditu:

Eskualdea Bizkaiko eta Euskadiko balioetara hurbiltzen da errenta pertsonal erabilgarriari
dagokionez (Euskadiko datuaren %96), baina arrakala handiagoa dago biztanleko BPGaren
kasuan (%79).

Bizkaiko beste eskualde batzuekin alderatuta, Busturialdea-Urdaibai errenta pertsonal
erabilgarriari dagokionez tarteko egoeran dago, Markina-Ondarroa, Enkarterri eta Arratia-
Nerbioi gaindituta eta Bilbo Handitik gertu.

Hala ere, 2005-2006 aldiarekin alderatuta, Eskualdeak hobera egin du aztertutako bi
indizeetan, eta hori ez da gertatu beste eskualde batzuetan, hala nola Enkarterrin eta
Arratia-Nerbioin.

Busturialdea-Urdaibairen eta Bizkaiko gainerako eskualdeen posizio erlatiboa Euskadirekiko,
errentari eta BPGari dagokienez; 2005 (BPG), 2006 (Errenta); 2023 (BPG), 2022 (Errenta); Euskadiko

Iturria: Eustat.

Udalerriei dagokienez, alde nabarmenak daude (kasu honetan, familia-errenta erabilgarriari
dagokionez).

Bermeon eskualdeko (eta Bizkaiko) batez bestekoaren azpiko errentak daude.

Gernika-Lumok eta 1.000 biztanletik gorako gainerako udalerriek batez bestekoaren
antzeko errentak dituzte.

Udalerri txikietan (1.000 Dbiztanletik beherakoak) biltzen dira familia-errenta
erabilgarriaren maila altuenak, Elantxoben eta Ean izan ezik.

Desberdintasun-egoerak

Eskualdeak Euskadik osotasunean baino desberdintasun maila baxuagoak ditu.

Eskualdeko emakumeen egoeraren azterketak ondorio hauek islatzen ditu:

Errenta pertsonal erabilgarriari dagokionez, genero-aldea txikiagoa da Bizkaian eta
Euskadin eta Bizkaiko gainerako eskualdeetan baino (Markina-Ondarroan izan ezik).

Enpleguari dagokionez, 2023ko emakumeen langabezia-tasa (% 8,7) 2022koa baino
ehuneko 1,4 puntu txikiagoa izan zen, 2015etik zifrarik txikiena izanda. Alde horretatik,
Eskualdea Bizkaia eta Euskadi baino egoera hobean dago (% 10,5 eta % 9,7, hurrenez
hurren).

Okupazio tasari dagokion genero arrakala modu iraunkorrean murriztu da Eskualdean
2019tik, eta 4,5 puntukoa izan da 2023an. Bizkaiaren eta Euskadiren azpitik dago (7,0 kasu
bietan), eta soilik Markina-Ondarroa (4,0) eta Plentzia-Mungia (4,4) baino gorago.

Emakumearen errenta erabilgarriaren eta genero-arrakalaren bilakaera
2001-2022; errenta pertsonal erabilgarria (eurotan); gizonen errenta pertsonal eskuragarriaren aurreko
aldea (eurotan)

Iturria: Eustat.

Emakumearen enplegu-tasaren eta genero-arrakalaren bilakaera
2015-2023; %

—— - -_

—
T -
———————— |

Iturria: Eustat.

Pobrezia-egoeran dauden pertsonei eta kolektiboei dagokienez, mila biztanleko DSBEaren
onuradunen tasari erreparatuta, Busturialdea-Urdaibai Bizkaia eta Euskadi baino egoera hobean
dago, baita Arratia-Nerbioi, Enkarterri eta Bilbo Handia bezalako beste eskualde batzuk baino
hobeto ere.

Genero-ikuspegitik, 2022an DSBE jasotzen zuten emakumeen tasa gizonena baino handiagoa zen;
hala ere, 2014. urtetik, alde hori murriztu egin da udalerri guztietan. [ldo horretan, Busturialdea-
Urdaibaik Bizkaiak eta Euskadik baino egoera hobea du (DSBEa jasotzen duten emakumeen %o
20,1 vs %o 28,2 eta %o 24,8 2022an, hurrenez hurren).22

Herritarrentzako zerbitzuak

Herritarrentzako zerbitzuei dagokienez, azpimarratzekoa da zerbitzuak goiburuko udalerrietan
kontzentratzen direla. Gainera, alderdi hauek nabarmentzen dira:23

e Busturialdea-Urdaibaik ospitalea du Gernika-Lumon eta osasun-zentroak udalerri
guztietan, Ajangizen eta Kortezubin izan ezik.

e Eskualdeak egoitza-zentroen sarea du (adinekoentzat, desgaituentzat, gaixotasun mentala
dutenentzat eta adikzioak dituztenentzat), baita eguneko zentroak ere hainbat udalerritan:
Gernika-Lumon, Bermeon, Mundakan, Busturian, Ean, Foruan eta Kortezubin.

e Beste zerbitzu batzuei dagokienez, Eskualdeak bilakaera desberdina izan du 2008. urteaz
geroztik: Bizkaian eta Euskadin baino haur hezkuntzako unitate gehiago ditu,

AUE: Azken Urte Erabilgarria

Iturria: Eustat. Biztanleen udal estatistika.

